
ଅଵିନୟମପନୟ  ଵିଷ୍ଣୋ  ଦମୟ  ମନଃ  ଶମୟ  ଵିଷୟମୃଗତୃଷ୍ଣାମ୍  ।
ଭୂତଦୟାଂ  ଵିସ୍ତାରୟ  ତାରୟ  ସଂସାରସାଗରତଃ  ॥  1 ॥

ଦିଵ୍ୟଧୁନୀମକରଂଦେ  ପରିମଳପରିଭୋଗସଚ୍ଚିଦାନଂଦେ  ।
ଶ୍ରୀପତିପଦାରଵିଂଦେ  ଭଵଭୟଖେଦଚ୍ଛିଦେ  ଵଂଦେ  ॥  2 ॥

ସତ୍ୟପି  ଭେଦାପଗମେ  ନାଥ  ତଵାଽହଂ  ନ  ମାମକୀନସ୍ତ୍ଵମ୍  ।
ସାମୁଦ୍ରୋ  ହି  ତରଂଗଃ  କ୍ଵଚନ  ସମୁଦ୍ରୋ  ନ  ତାରଂଗଃ  ॥  3 ॥

ଉଦ୍ଧୃତନଗ  ନଗଭିଦନୁଜ  ଦନୁଜକୁଲାମିତ୍ର
ମିତ୍ରଶଶିଦୃଷ୍ଟେ  ।
ଦୃଷ୍ଟେ  ଭଵତି  ପ୍ରଭଵତି  ନ  ଭଵତି  କିଂ  ଭଵତିରସ୍କାରଃ  ॥  4 ॥

ମତ୍ସ୍ୟାଦିଭିରଵତାରୈରଵତାରଵତାଽଵତା  ସଦା  ଵସୁଧାମ୍  ।
ପରମେଶ୍ଵର  ପରିପାଲ୍ୟୋ  ଭଵତା  ଭଵତାପଭୀତୋଽହମ୍  ॥  5 ॥

ଦାମୋଦର  ଗୁଣମଂଦିର  ସୁଂଦରଵଦନାରଵିଂଦ  ଗୋଵିଂଦ  ।
ଭଵଜଲଧିମଥନମଂଦର  ପରମଂ  ଦରମପନୟ  ତ୍ଵଂ  ମେ  ॥  6 ॥

ନାରାୟଣ  କରୁଣାମୟ  ଶରଣଂ  କରଵାଣି  ତାଵକୌ  ଚରଣୌ  ।
ଇତି  ଷଟ୍ପଦୀ  ମଦୀୟେ  ଵଦନସରୋଜେ  ସଦା  ଵସତୁ  ॥

ଇତି  ଶ୍ରୀମଚ୍ଚଂକରାଚାର୍ୟ  ଵିରଚିତଂ  ଶ୍ରୀ  ଵିଷ୍ଣୁ
ଷଟ୍ପଦୀ  ସ୍ତୋତ୍ରଂ  ସଂପୂର୍ଣମ୍

